
«ҚазТрансОйл» АҚ 2026 жылдың 9 айында энергия ресурстарын тұтынуды 
2,5%-ға қысқартты 

 
 

2026 жылдың 9 айының қорытындысы бойынша «ҚазТрансОйл» АҚ энергияның барлық 

түрлерін тұтыну көлемін 2025 жылдың сәйкес кезеңімен салыстырғанда 2 мың 260 
тонна шартты отынға (т.ш.о.) немесе 2,5%-ға азайтты. 

Сонымен қатар, осы жылдың 9 айында мұнай жүк айналымына шаққандағы энергияның 
үлестік шығыны 1 млн тонна*км-ге 3,3 т.ш.о. құрады. Ал өткен жылдың сәйкес 
кезеңінде бұл көрсеткіш 3,4 т.ш.о. болған. 

Есепті кезеңде энергияның үлестік шығынын төмендету нәтижесінде алынған 
экономикалық тиімділік 354 млн 919 мың теңгені құрады. 

Бұдан бөлек, осы жылдың 9 айында «ҚазТрансОйл» АҚ бензин мен дизель отынын 
тұтынуды айтарлықтай қысқартты. Атап айтқанда, бензин шығыны өткен жылдың 
сәйкес кезеңімен салыстырғанда 22,5 тоннаға немесе 15%-ға, ал дизель отынының 

шығыны 293,5 тоннаға немесе 11,6%-ға азайды. 

«ҚазТрансОйл» АҚ энергия менеджменті саласындағы іс-шараларды жүйелі түрде іске 

асырып, энергия тиімділігін арттыру бағытындағы жұмыстарды жалғастыруда. Бұл 
магистральдық мұнай құбырлары жүйесін пайдалану барысында энергия тұтынуды 
азайтуға және шығындарды оңтайландыруға мүмкіндік береді. 

 

«ҚазТрансОйл» АҚ - магистральдық мұнай құбырлары бойынша ұлттық оператор. 

"ҚазМұнайГаз" ҰК АҚ-ның еншілес ұйымы болып табылады. Ұзындығы 5,2 мың шақырым 

магистральдық мұнай құбырларының әртараптандырылған желісін иеленеді және ұзындығы 5 

мың шақырымнан астам басқа ұйымдардың құбырларына операторлық қызметтер көрсетеді. 

 

«ҚазТрансОйл» АҚ 

жұртшылықпен байланыс  
және ішкі коммуникациялар басқармасы  


